
XXIII.





KALOE ORANG DJADI SATOE GADIS JANG TJANTIK. . . . . . .






Lebi doeloe satoe malem sabelon itoe perkara jang ditjeritakan dalem fatsal di atas ini maenin lelakonnja, di Kampoeng Opak djoega ada terdjadi sato perkara jang amat penting.

Salagi Ban-tjoan poewasken hatinja sama Soan-nio, Koei-tjoan ada berdjalan moendar-mandir dengen koerang sabar di blakang roemahnja njonja Boen-hoei.

Saban maliwat di depan pintoe, anak moeda itoe merandak sabentaran, memasang koeping, kamoe-dian laloe mengelah napas seperti lakoenja orang jang amat kesal.

Sasoeda boelak-balok bebrapa belas kali, Koei-tjoan kaliatannja djadi males bertindak lagi. Laloe ie bersender di samping pintoe, dan berkata dengen soear menggrendeng pada diri sendiri:

„Apa mengkali dia kapoelesan? Kaloe begitoe tjilaka betoel goea kenah didjemoer di sini!“

Bitjara itoe lantas djoega didjawab dengen boenjinja tontong jang mengoetaraken poekoel doewa belas malem.

Lagi sakali Koei-tjoan mengelah napas, kamoedian ia tempelken poelah koepingnja di pintoe boeat mendenger, apa masi belon ada soera apa-apa.

